
ЦАГААЧЛАЛЫН БУС ВИЗ  
 

Оюутны визний шаардлага 
 
 
Хэрэгцээтэй мэдээлэл: Ярилцлаганд орох хүмүүс олон байдаг учраас аялах 
өдрөөсөө нилээд өмнө ярилцлаганд орох цагаа урьдчилан товлож, хураамжаа 
төлсөн байхыг зөвлөж байна. Бид зөвхөн Америкт үргэлжлүүлэн суралцахаар явах 
гэж буй оюутнууд болон үхэл зовлон тохиолдсон хүмүүсийн визний асуудлыг 
яаралтай шийдвэрлэнэ. 
 
Суралцагчид I-20 маягт дээр заасан АНУ-д очих өдрөөсөө 120 хоногийн өмнө виз 
хүсч болно. Гэхдээ Америкийн Нэгдсэн Улсын Дотоодын аюулгүй байдлын яамны 
журмын дагуу F, M, J ангиллын Цагаачлалын бус виз эзэмшигчид I-20 маягт (F, M 
виз) буюу DS-2019 маягт (J виз) дээр заасан сургалтын хөтөлбөр эхлэх өдрөөсөө 30 
буюу түүнээс цөөн хоногийн өмнө л АНУ-ын нутаг дэвсгэрт орж болно гэдгийг 
анхаарна уу. Та Америкийн Нэгдсэн Улс руу явах төлөвлөгөөгөө боловсруулж 
байхдаа дээрх журмыг сайтар анхаарна уу. Энэхүү 30 өдрийн журам нь суралцаж 
буй оюутан сурагчдад (тухайн үед үргэлжилж байгаа сургалтаа дүүргэхийн 
тулд АНУ-д эргэн ирж байгаа оюутан сурагчдад) хамаарахгүй. 
 
Виз мэдүүлэгчид Америкийн Нэгдсэн Улсын хууль сахиулах байгууллагатай ямар 
нэг асуудал үүсгэсэн бол Холбооны мөрдөх товчооны бүртгэлд орно гэдгийг 
анхаарна уу. Хэрэв виз мэдүүлэгчийн мэдээллийг зайлшгүй шалгах шаардлагатай 
болбол уг шалгалтыг дуустал виз олгох боломжгүй бөгөөд үүнд хэдэн долоо хоног 
шаардагдаж болно. 
 
Хэрэв I-20 маягтын хүчинтэй хугацаа дуусвал суралцагч тухайн сургуулиасаа шинэ 
I-20 маягт буюу тус маягтыг сунгасан бичиг авах ёстой. Суралцагчийг SEVIS 
(Суралцагч болон солилцооны зочны мэдээллийн систем)-т бүртгүүлэхийг 
суралцагч өөрөө болон сургууль нь хариуцна. 
 
Суралцагч сургуулиасаа I-20 маягт авсныхаа дараа ярилцлагын цагаа даруйхан 
товлох хэрэгтэй. 
 
 Хичээл эхлэх өдрөөсөө өмнө ярилцлаганд орохоор цаг товлохын тулд уг маягтыг 
аль болох даруй явуулахыг сургуулиасаа хүсэхийг зөвлөж байна. 

- F виз нь АНУ-д ахлах болон их дээд сургуульд суралцахаар явж буй ихэнх 
оюутан сурагчдад зориулсан виз, 

- J виз нь солилцооны хөтөлбөрөөр явж буй оюутан сурагчдад зориулсан виз, 
- М виз нь техникийн сургалтанд хамрагдахаар явж буй суралцагчдад 

зориулсан виз юм. 
- SEVIS (I-901) хураамжийг визийн ярилцлагын өмнө төлөх ёстой. Энэ 

хураамжийг хэрхэн төлөх тухай мэдээлэл, зааварчилгаа авъя гэвэл 
www.ice.gov/sevis хаягаар орж үзнэ үү. 

 



 
 

Визний ярилцлагын цаг товлох тухай 
 
Цагаачлалын бус визний ярилцлагын цаг хэрхэн товлох тухай зааварчилгаа авахын 
хүсвэл энд дарна уу. 
  
 
Виз мэдүүлэгчид ярилцлаганд ирэхдээ юу авчрах ёстой вэ: 
 

- DS-156 электрон өргөдлийн маягт: интернетээр үнэн зөв бөглөн, хэвлэж 
гаргаад гарын үсгээ зурсан байх ёстой. Гуравдахь хуудсанд зураасан коод 
байх ёстой бөгөөд гурван хуудсыг бүгдийг нь визийн ярилцлаганд орохоор 
ирэхдээ авчирна. 

- DS-157 маягт: Виз мэдүүлэгч 16-45 насны эрэгтэйчүүд дээрх маягтын дугаар 
дээр дарж .pdf хэлбэрээр татан аваад үнэн зөв бөглөсөн байх ёстой. 

- DS-158 маягт: Суралцагчийн виз мэдүүлэгч дээрх маягтын дугаар дээр дарж 
.pdf хэлбэрээр татан авч, үнэн зөв бөглөсөн байх ёстой. 

- Баталгаажсан I-20, I-20M  (зөвхөн F, M виз хүссэн виз мэдүүлэгч) буюу 
хүчинтэй D-2019 (зөвхөн J виз хүссэн виз мэдүүлэгч). 

- Америкийн Нэгдсэн Улсад байхаар төлөвлөсөн хугацаанаас хойш дор хаяж 
зургаан сарын хугацаанд хүчинтэй байх ПАСПОРТ. 

- Сүүлийн зургаан сарын дотор, цагаан фон дээр бүтэн нүүрээрээ эгц урагш 
харж авхуулсан хоёр хувь ПАСПОРТЫН ГЭРЭЛ ЗУРАГ (5 см х 5 см). 

- Ярилцлаганд орохоосоо өмнө АНУ-ын Элчин сайдын яаман дээр 100 ам. 
доллар (буюу түүнтэй тэнцэх монгол төгрөг) ӨРГӨДЛИЙН 
ХУРААМЖИНД төлж, баримтыг нь ярилцлаганд орохдоо авчирна. Өргөдөл 
гаргагч хураамжийг төлөхдөө заавал биечлэн ирэх шаардлагагүй боловч 
хураамжийг төлж байгаа хүн өргөдөл гаргагчийн хүчинтэй паспортыг 
авчрах ёстой. Өргөдлийн хураамжийг АНУ, Монголын баяр ёслолын 
өдрүүдээс бусад өдөр Лхагва, Баасан гаригуудад үдээс хойш 1:00- 3:00 цаг 
хүртэл зөвхөн бэлэн мөнгөөр төлөх ёстой. Мөн тухайн өдрийн ханшаар 
төгрөгөөр төлж болно. Харин доллар болон төгрөгөөр хольж төлж болохгүй. 

 

НЭМЭЛТ МЭДЭЭЛЭЛ 
 

1. Ихэнх тохиолдолд бид зөвшөөрсөн визийг ярилцлага болсон өдрийн 
дараачийн ажлын өдөр олгодог боловч зарим визний асуудлыг 
шийдвэрлэхэд илүү хугацаа шаардагдаж болно. Виз мэдүүлэгчид 
Америкийн Нэгдсэн Улсын хууль сахиулах байгууллагатай ямар нэг асуудал 
үүсгэвэл Холбооны мөрдөх товчооны бүртгэлд орно гэдгийг анхаарах 
шаардлагатай. Хэрэв виз мэдүүлэгчийн мэдээллийг зайлшгүй шалгах 
шаардлагатай болбол энэ ажиллагаа дуустал виз олгох боломжгүй бөгөөд 
үүнд хэдэн долоо хоног ч шаардагдаж болно. 



2. Визийг хугацаанаас нь өмнө нь цуцлаагүй бол тухайн виз хүчинтэй 
хугацаагаа дуустал хүчинтэй байна. 

3. Аялалын виз мэдүүлэгчид баримт бичгээ бүрдүүлэх болон АНУ-ын 
консулын албанд өргөдөл гаргахдаа туслах хүн хөлсөлж авах шаардлагагүй. 

4. Баримт материалаа санаатайгаар худал бүрдүүлэх буюу залилан мэхлэх 
аргаар виз авахыг оролдвол Америкийн Нэгдсэн Улсад зорчих визийг 
олгохоос бүрмөсөн татгалзахад хүрч болно. 

5. Хэрэв консул танд виз олгохоос татгалзвал татгалзсан үндэслэлийг нь 
няцаах шинэ сайн баримт байгаа тохиолдолд виз мэдүүлэгч дахин виз хүсч 
өргөдөл гаргаж болно. Шинэ баримт байхгүй тохиолдолд консул асуудлыг 
дахин авч үзэх үүрэггүй. Нэг жилийн дотор дахин виз мэдүүлэхгүй байхыг 
зөвлөдөг бөгөөд нэг жилийн дараа тодорхой өөрчлөлт гараагүй бол виз 
олгогдоно гэсэн баталгаа байхгүйг анхаарна уу.  

 
*** Виз мэдүүлэгч нь Консулын олгосон виз Америкийн Нэгдсэн Улс руу нэвтрэх 
баталгаа биш гэдгийг ойлгох ёстой. Зөвхөн хилийн боомт дээрх Цагаачлал, 
Иргэншлийн албаны ажилтан аялалын визтэй хүний Америкийн Нэгдсэн Улсад 
байх хугацааг тодорхойлдог. Харин консул энэ хугацааг тодорхойлохгүй. 
 
 
Яаж асууж тодруулах вэ: 
 
Визийн талаархи ерөнхий зүйлсийг usvisa@state.gov гэсэн хаягаар Төрийн 
Департаментаас асууж лавлаж болно. Сэдвийн мөрөнд асуултынхаа сэдвийг 
заана уу (тухайлбал: суралцах виз) 
Шалгагдаж байгаа визний асуудлаар лавлахыг хүсвэл Улаанбаатар хот дахь Элчин 
сайдын яамтай Мягмар гарагаас бусад ажлын өдөр үдээс хойш 15:00-аас 16:00 
цагийн хооронд 976-11-329095 утсаар буюу cons@usembassy.mn имэйлээр харьцана 
уу. 
 
Суралцах визтэй холбоотой тодорхой мэдээлэл авахыг хүсвэл 
http://travel.state.gov/visa/temp/types/types_1268.html хаягаар орж үзнэ үү. Энд I-20 
маягт, санхүүгийн дэмжлэг, оюутны диплом, гэрчилгээ, сургуульд элссэн тухай 
баталгаа зэрэг суралцагчдад тавигдах нэмэлт шаардлагын тухай бүрэн мэдээлэл 
багтсан байдаг. 
 


